
«АРТЫҚ ТӨЛЕУДЕН ҚОРҒАУ» БАҒДАРЛАМАСЫНА ҚАТЫСУ ЕРЕЖЕЛЕРІ

Осы «Артық төлеуден қорғау» бағдарламасына қатысу ережелері (бұдан әрі – Қатысу ережелері) Банктің www.kaspi.kz интернет-ресурсында несиеге берілген өтінім мақұлданған кезде басқа банктің несиесі есебінен сатып алынған тауар үшін артық ақша төленген кезде  Клиентке өтемақы төлеу тәртібін айқындайды. 

Қатысу ережелері www.kaspi.kz интернет-ресурсында несиеге өтінім ресімдеу қызметін көрсетуге байланысты Банк пен Клиенттің арасында туындайтын қатынастарды реттейді. 
1. Пайдаланылатын терминдер мен анықтамалар 
1) Kaspi дүкен – Тауарды сатып алуға несие беру талаптары жазылған www.kaspi.kz интернет-ресурсындағы парақша; 

2) Банк – «Kaspi Bank» АҚ;

3) Бонустар – Банктің АТК-ға салған және www.kaspi.kz интернет-ресурсында несиеге берілген өтінім мақұлданған кезде басқа банктің несиесі есебінен сатып алынған тауар үшін артық ақша төленген кезде өтемақы ретінде Клиентке берілген ақша сомасы; 
4) Интернет-бөлімше – www.kaspi.kz интернет-ресурсы, электрондық банктік қызмет көрсету мақсатында Клиентке оның Анықтау/Тіркелу фактісі бойынша қашықтан банктік операцияларды жасау, сондай-ақ www.kaspibank.kz мекенжайында орналастырылған Электрондық банктік қызмет көрсету ережелеріне сәйкес клиенттің шарттары мен шоттары туралы ақпарат алуға мүмкіндік беріледі; 
5) Клиент – www.kaspi.kz интернет-ресурсында несиеге Тауар сатып алуға өтінім ресімдеген жеке тұға;
6) Серіктес – www.kaspi.kz интернет-ресурсында Тауарды өткізу мақсатында Банкпен ынтымақтастық орнататын заңды тұлға/жеке кәсіпкер;
7) АТК – алдын ала төленген төлем карточкасы;

8) Бағдарлама – нәтижесінде Клиентте Бонустарды алу құқығы туындайтын өзара қарым-қатынастар кешені; 
9) Тауар – Kaspi дүкенде несиеге ресімделген тауарлар/қызметтер/жұмыстар. 
2. Бағдарламаға қатысу және Бонус төлеу ережелері 

2.1. Бағдарлама Қазақстан Республикасының аумағында ғана жарамды. 
2.2. Бонус Kaspi дүкенде несиеге берген өтінімі мақұлданған Клиенттерге ғана төленеді. Бұл ретте несиеге берілген өтінімді мақұлдау Клиентке несие беру дегенді білдірмейді. Несие Серіктестің сауда орнында Тауарды алғаннан кейін ғана берілген болып саналады. Несиеге бірілген өтінімді мақұлдау Клиенттің несие төлеу бойынша, ал Банктің несие беру бойынша міндеттемесі емес. 
2.3. Банктің АТК-ға аударған және клиенттерге берген Бонус сомасынан Банк Салық кодексінде көзделген тәртіппен Банктің шығыстарының есебінен жеке табыс салығын төлейді*.

2.4. Бонустар тек АТК беру арқылы беріледі.
2.5. Бонустарды тек Интернет-бөлімшеде жұмсауға болады. 
2.6. Банк Бағдарламаға қатысатын Тауарлардың тізбесін және/немесе Тауардың ең төменгі құнын/несие сомасын айқындауға құқылы. Ақпарат www.kaspi.kz интернет-ресурсы арқылы назарға жеткізіледі. 
2.7. Бағдарламаның аясында Бонустар төмендегі барлық талаптар сақталған кезде төленеді: 
1) Басқа банкте несиеге сатып алынған Тауар Kaspi дүкенде тапсырылған (www.kaspi.kz интернет-ресурсында ресімделген) Тауарға толық сәйкес келеді, соның ішінде (бірақ шектелмей): Тауардың түсі, оның сипаттамасы мен ерекшеліктері, сондай-ақ өндірушісі мен моделі (өндіруші моделінің коды және/немесе модельдің атауы) сәйкес келеді; 
2) Басқа банкте тауар сатып алуға несие Kaspi дүкенде Тауар сатып алуға несие мақұлданған сәттен бастап күнтізбелік 3 күннің ішінде алынды (бірінші күн Kaspi дүкенде несие мақұлданғаннан күннен кейінгі күннен бастап есептеледі);  
3) Клиент Банкке Kaspi дүкенде зат сатып алуға несие мақұлданған сәттен бастап күнтізбелік 3 күннің ішінде өтемақы алуға өтініш білдірді (бірінші күн Kaspi дүкенде несие мақұлданған күннен кейінгі күннен бастап есептеледі);

4) Басқа банкте тауар сатып алуға несие Kaspi дүкенде зат сатып алуға берілген несие сияқты  мерзімге (күнтізбелік айлардың саны) алынды; 
5) Басқа банкте тауар сатып алуға несие тауар үшін алдын ала төлемсіз (бастапқы жарнасыз) алынды; 
6) Басқа банкте тауар сатып алуға несие уақытша акция немесе науқанның аясында (акцияның әрекет ету уақыты, акцияға қатысатын тауарлардың ассортименті және т.б. бойынша шектеулермен), арнайы тарифтер, адалдық бағдарламасы немесе сол банктің кез келген басқа бағдарламасы бойынша алынған жоқ. 
2.8. Өтемақы алу үшін Клиент Банкке help_shop@kaspi.kz электрондық поштасының мекенжайына төмендегі құжаттардың сканерленген көшірмелерін беруге міндетті: 
1) жеке басын куәландыратын құжат; 
2) барлық қосымшаларымен және Несиені өтеу кестесімен бірге басқа банктің банк қарызы шарты;  
3) сақтандыру шарты;

4) фискалды чек, тауардың жүкқұжаты; 
5) Клиенттің шотынан сатушының (сауда ұйымының) шотына ақша аударылғанын растайтын төлем құжаттары; 
6) сатып алуға және осы зат үшін несие алуға байланысты кез келген басқа шарт пен құжаттар. 
2.9. Банк өз қалауы бойынша басқа банкте және Kaspi дүкенде тауар сатып алуға берілетін несиелерді салыстыру параметрлерінің салыстырымдылығын айқындау мақсатында Қатысу ережелерінің 2.8.-тармағында көрсетілмеген кез келген басқа құжаттарды сұратуға құқылы. 
2.10. Банк сұратқан барлық құжаттарды алған күннен бастап 5 жұмыс күні ішінде Банк ақпаратты тексереді. 
2.11. Банк Интернет-бөлімшеде тіркелген телефон нөмірі арқылы Клиентпен байланысып, Клиентке қарау нәтижелерін хабарлайды. 
2.12. Бонус төлеу туралы шешім қабылдаған жағдайда, Банк осындай шешім қабылдаған күннен бастап күнтізбелік 30 күннің ішінде Бонустарды төлейді. 
3. Бағдарламаның шектеулері және төлеуден бас тарту талаптары 
3.1. Клиент Бағдарламаға Kaspi дүкенде несие алуға мақұлданған өтінімі бар болған кезде ғана қатысады. 
3.2. Клиенттер АТК-ны Бағдарламаның аясында Банктен алған ақша сомасының шегінде kaspi.kz сайтындағы өзінің шотында пайдалана алады. АТК алушы Банк белгілеген тіркелу талаптарына сәйкес www.kaspi.kz сайтында тіркелген болуы керек. Бұл ретте Kaspi дүкенде несие алуға өтінім ресімдегенге дейін Клиент www.kaspi.kz сайтында тіркелу рәсімін өтуі керек. 
3.3. Өтемақы ретінде төленетін Бонустың мөлшері бір тауарды сатып алуға басқа банктегі несие бойынша бір артық төлем есебінен 10 000 теңге мөлшеріндегі сомадан аспайды. 
3.4. Өтемақы ретінде төленуі тиіс Бонустардың мөлшері күнтізбелік 1 жылдың ішінде Kaspi дүкенде барлық несиеге берілген мақұлданған өтінімдер бойынша жиынтығында 30 000 теңге мөлшеріндегі сомадан аспауы керек. 
3.5. Бағдарламада бір тауарды сатып алуға берілген несиелер ескеріледі, бұл ретте берілген несиенің теңгедегі мөлшері Тауардың теңгедегі құнына тең болуы керек. 
3.6. Клиент Бонустар есептелген күннен бастап үш айдың ішінде Интернет-бөлімшеде оларды жұмсау бойынша транзакцияларын жүргізбеген жағдайда, Банк осы тармақта көрсетілген кезең аяқталған күні АТК-ның күшін жоюға құқылы. 
3.7. Банктің Бонус төлеуден бас тарту негіздері:

1) осы Ереженің 2.7 – 2.9-тармақтарына сәйкес құжаттарды берудің үшкүндік мерзімінің өтіп кетуі. Бағдарламаға қатысу үшін құжаттарды беру мерзімі құжаттарды беретін соңғы күні сағат 18:00-де аяқталады. 
2) Банк сұратқан барлық құжаттарды бермеу; 
3) Банк Kaspi дүкенде өтінімді мақұлдағанға дейін басқа банкте несие алу; 
4) Клиенттің Бағдарламаға қатысқан бірінші күнінен бастап Бағдарламаға бір жылдың ішінде қатысу және жиынтығында 30 000 теңге мөлшерінде Бонустар алу; 
5) дұрыс емес немесе шындыққа жанаспайтын ақпаратты немесе құжаттарды беру; 
6) нәтижесінде Клиентпен байланыса алмай (нөмір тіркелмеген, нөмір жауап бермейді, Клиенттің нөмірі сөндірулі, байланыс аясынан тыс жерде, тосқауыл қойылған және т.б.) Банктің Интернет-бөлімшеде тіркелген телефон нөмірі арқылы кемінде екі рет телефон соғуы. 
4. Артық төлемді есептеу әдістемесі 
4.1. Тауар сатып алуға басқа банкте алынған несие мен Kaspi дүкенде мақұлданған несие бойынша артық төлем мыналар ескеріліп есептеледі: 
1) барлық комиссиялар, сақтандыру және несие алуға байланысты басқа да төлемдерді қосқанда, әр несие бойынша барлық төлемдер қосылады;

2) әр клиент бойынша артық төлемнің мөлшері пайызбен есептеледі: әр клиент бойынша артық төлемнің пайызы алынған несие сомасына бөлінген барлық төлемдердің сомасы ретінде есептеледі;

3) артық төлемнің пайызы салыстырылады. Артық төлемнің пайызы ең төмен несие тиімді несие болып табылады; 
4) өтемақы ретінде Клиентке төленуі тиіс Бонус мөлшері басқа банкте алынған несие сомасына көбейтілген несиелердің арасындағы артық төлемнің айырмашылығы ретінде (пайызбен) есептеледі. 
5. Тараптардың жауапкершілігі 
5.1. Егер Клиент:  

1) Қатысу ережелерін сақтамаса; 

2) Клиентке берілген қандай да бір артықшылықты, құқықтарды теріс пайдаланса; 
3) Банкке жаңылыстыратын ақпаратты немесе дұрыс емес мәліметтерді берсе; 
4) Банктің қалауы бойынша басқа да жағдайларда, Банк Клиенттің Бағдарламаға қатысуын хабарламастан тоқтатуға құқылы. 
5.2. Банк Бағдарламаның аясында Клиентке Бонустарды төлеуге байланысты жеке табыс салығын ұстап қалады және оны төлейді. 
6. Жауапкершілікті шектеу 
6.1. Бағдарламаның аясында Банктің Клиенттің алдындағы жауапкершілігі: 
1) Бонустарды есептеуге немесе есептемеуге, kaspi.kz шотына Бонустардың тиісті мөлшерін есептеуге байланысты кез келген шағым туындаған жағдайда; 
2) Бонустарды төлеу мерзімдеріне, Бонустардың мөлшерін неғұрлым қысқа мерзімнің ішінде есептеуге байланысты кез келген шағым туындаған жағдайда шектеледі.  
6.2. Банк Бағдарламаға қатысуға байланысты Клиентте туындауы мүмкін шығындарды, шығасыларды және өзге шығыстарды (анықтамалар, құжаттарды, чектерді, ақпарат алуға, көлікке және т.б жұмсалған шығыстар). 
7. Өзге талаптар 
7.1. Банк өзінің қалауы бойынша кез келген уақытта Клиентке алдын ала хабарламастан, Қатысу ережелеріне және Бағдарламаға кез келген өзгеріс енгізуге құқылы. Аталған өзгерістер туралы ақпарат www.kaspi.kz/shop/ веб-сайтында жарияланады. 
7.2. Клиенттің жеке деректерді беруі http://www.kaspibank.kz/kaz.php?f=show&ft=245&type=249&id=229047900529 мекенжайындағы  сайтта орналастырылған Банктік ақпараттық (кеңес беру) қызметін пайдалану туралы жария шартына сәйкес жүзеге асырылады. 
7.3. Клиент Интернет-бөлімше жүйесіне тіркелген жағдайда, Бағдарламаға қатысу үшін қажетті Клиенттің жеке деректерін жинауға, өңдеуге және таратуға өз келісімін растайды. 

